
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2017 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ԴԵԿՏԵՄԲԵՐԻ 29-Ի N 1313-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՈՒ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՌՈՂՋԱՊԱՀՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ
1. Իրավական ակտի ընդունման անհրաժեշտությունը (նպատակը)

 «Էլեկտրոնային առողջապահության համակարգը կոնցեսիոն պայմանագրով փոխանցելու համար անցկացված մրցույթի արդյունքները հաստատելու մասին» ՀՀ կառավարության 2017 թվականի հուլիսի 20-ի թիվ N866-Ն որոշման, ինչպես նաև էլեկտրոնային առողջապահության միասնական տեղեկատվական համակարգին միանալու կատարված ծախսերը փոխհատուցման հանգամանքով պայմանավորված անհրաժեշտություն է առաջացել կատարել ՀՀ պետական բյուջեով հատկացված միջոցների վերաբաշխում: 
Մասնավորապես`

Բյուջետային ծրագրերի ընդհանուր միջոցների նվազեցումների մասով.
07-01-01-01 «Դեղորայքի տրամադրում ամբուլատոր-պոլիկլինիկական, հիվանդանոցային բուժօգնություն ստացողներին և հատուկ խմբերում ընդգրկված ֆիզիկական անձանց» ծրագրի շրջանակում, ՀՀ առողջապահության նախարարությունը վերանայել է 24.10.13թ. կնքված ինսուլինի մատակարարման գնման պայմանագրով սահմանված քանակները, մասնավորապես, կարճատև ազդեցության մարդկային ինսուլին դեղը ձեռք է բերվել 29600 սրվակ, նախկին 88000 սրվակի փոխարեն: Արդյունքում առաջարկվում է 58400 սրվակ ազատ մնացորդը պակասեցնել 56394 սրվակով կամ ծրագրի ընդհանուր միջոցները նվազեցնել 125,025.5 հազար ՀՀ դրամով:
07-02-02-07 «Շարունակական հսկողություն պահանջող և առանձին հիվանդությունների բուժման ծառայություններ» ծրագրի շրջանակում 2017թ. 9 ամսվա փաստացի կատարողականի արդյունքում թերակատարվել է մոտ 4,9 մլն դրամ, կնքված պայմանագրային գումարների արդյունքում ՀՀ պետական բյուջեով նախատեսված միջոցներում առկա են մնացորդներ, առաջարկվում է ծրագրի ընդհանուր միջոցները նվազեցնել 3,600.0 հազար ՀՀ դրամով:
07-02-03-01 «Ստոմատոլոգիական բժշկական օգնության ծառայություններ» ծրագրի շրջանակում 2017թ. 9 ամսվա փաստացի կատարողականի արդյունքում թերակատարվել է մոտ 15,6 մլն դրամ կամ 138948 դեպք, որը պայմանավորված է առանձին կազմակերպությունների կողմից փաստացի մատուցված ծառայությունների ծավալով, առաջարկվում է ծրագրի կանխատեսվող թերակատարումների հաշվին ընդհանուր  միջոցները նվազեցնել 26,400.0 հազար ՀՀ դրամով:
07-03-02-03 «Սեռական ճանապարհով փոխանցվող հիվանդությունների բժշկական օգնության ծառայություններ» շրջանակում 2017թ. 9 ամսվա փաստացի կատարողականի արդյունքում թերակատարվել է մոտ 8,2 մլն դրամ կամ 121 դեպքով, որը պայմանավորված է փաստացի հիվանդանոցային դեպքերով, առաջարկվում է ծրագրի կանխատեսվող թերակատարումների հաշվին ընդհանուր միջոցները նվազեցնել 11,600.0 հազար ՀՀ դրամով:
07-03-02-04 «Հոգեկան և նարկոլոգիական հիվանդների բժշկական օգնության ծառայություններ» ծրագիր։ Հաշվի առնելով, որ նշված ծրագրի գծով ֆինանսավորման գերակշիռ մասը կազմում է ծառայություններ մատուցող կազմակերպությունների պահպանման ծախսերի փոխհատուցումը՝ ՀՀ առողջապահության նախարարի հրամաններով ձևավորված հատուկ հանձնաժողովների ուսումնասիրությունների արդյունքներով ներկայացվել են առաջարկությունների հոգեբուժական և նարկոլոգիական ծառայություններ մատուցող կազմակերպություններում մարդկային և նյութական ռեսուրսների օպտիմալացման ուղղությամբ։ Արդյունքում, պահպանման ծախսերի գծով էական նվազեցումներ են իրականացվել, ինչի արդյունքում առաջարկվում է ծրագրի ընդհանուր միջոցները նվազեցնել 2,700.0 հազար ՀՀ դրամով:
07-03-02-07 «Վերականգնողական բժշկական օգնության ծառայություններ» ծրագիր. կնքված պայմանագրային գումարների արդյունքում ՀՀ պետական բյուջեով նախատեսված միջոցներում առկա են մնացորդներ, առաջարկվում է ծրագրի ընդհանուր միջոցները նվազեցնել 1,000.0 հազար ՀՀ դրամով:
07-03-03-04 «Անպտուղ զույգերի համար վերատադրողական օժանդակ տեխնոլոգիաների կիրառմամբ բժշկական օգնության ծառայություններ» ծրագիրը վերջին 2  տարիներին թերակատարվում է, իսկ 2017թ. 9 ամսվա փաստացի կատարողականի հիման վրա թերակատարվել է մոտ 32,3 մլն դրամ, արդյունքում հնարավոր չի լինում գնահատել ծրագրի արդյունավետությունը: Նախատեսվում է տարվա կտրվածքով ծրագրի թերակատարում 63,200.0 հազար ՀՀ դրամով, որի չափով էլ առաջակվում է նվազեցնել ծրագրի ընդհանուր միջոցները:
Բյուջետային ծրագրերի ընդհանուր միջոցների ավելացումների մասով․

11-01-01-01 «ՀՀ կառավարության պահուստային ֆոնդ» ծրագրի շրջանակում  նախատեսվում է փոխհատուցել «Էլեկտրոնային առողջապահության ազգային օպերատոր» ՓԲԸ-ի կողմից, էլեկտրոնային առողջապահության միասնական տեղեկատվական համակարգին միանալու ծառայությունների մատուցման ծախսերը: 

2. Ընթացիկ իրավիճակը և խնդիրները. 
ՀՀ պետական բյուջեի «Առողջապահություն» բաժնի մի շարք ծրագրերի շրջանակներում իրականացված գնահատումների արդյունքում պարզ է դարձել, որ որոշ ծառայությունների գծով առկա է թերակատարումներ: 

Միաժամանակ, հաշվի առնելով էլեկտրոնային առողջապահության միասնական տեղեկատվական համակարգին միանալու և դրանով ծառայությունների մատուցման բաժանորդային պայմանագրերի կնքման գործընթացում բուժհաստատությունների կողմից բարձրացված դժգոհությունները, ինչպես նաև պետական մասնակցությամբ բուժհաստատություններում ֆինանսական միջոցների պլանավորման և միջոցների հատկացման հետ կապված հարցերը, առաջարկվում է վերոնշյալ թերակատարոմների հաշվին փոխհատուցել «Էլեկտրոնային առողջապահության ազգային օպերատոր» ՓԲԸ-ի կողմից, էլեկտրոնային առողջապահության միասնական տեղեկատվական համակարգին միանալու ծառայությունների մատուցման ծախսերը: 
3. Կարգավորման նպատակը և բնույթը
Սույն որոշումով նախատեսվում է ծրագրային վերաբաշխումների միջոցով ծրագրերի ընդհանուր միջոցները ուղղել էլեկտրոնային առողջապահության միասնական տեղեկատվական համակարգին միանալու կատարված ծախսերը փոխհատուցմանը: 

4. Նախագծի մշակման գործընթացում ներգրավված ինստիտուտները և անձինք.
Իրավական ակտի նախագիծը մշակվել է Հայաստանի Հանրապետության առողջապահության նախարարության ֆինանսատնտեսագիտական բաժնի կողմից:
5. Ակնկալվող արդյունքը.
Էլեկտրոնային առողջապահության միասնական տեղեկատվական համակարգին միանալու կատարված ծախսերի փոխհատուցման ապահովում: 
